
um skipun milliþinganefndar uni skólamál.

Flm.: Pálmi Hannesson, Bjarni Bjarnason.

Alþingi á lyk tar að fela r ik isstjórninni að skipa milliþinganefnd skólafróðra 
m anna  til þess að rannsaka  kennslu- og uppeldismál þ jóðarinnar og gera tillögur 
um skipun þeirra, þar sem stefnt sé að þvi að gera skólana sem hagfelldasta, sam- 
ræ m a skólakerfið, ákveða betur en nú er starfssvið h inna ýmsu skóla og sambandið 
þeirra  á milli.

G r e i n a r g e r ð .
Undanfarin ár hafa allmiklar um ræ ður orðið um skólamál landsins. Margt hefui' 

verið til mála lagt, eins og vænta má, en fiestir virðast þó hallast að því, að gera 
verði skólanám hagfelldara en nú er það.

Ýmsar ný jungar í skólamálum og kennslu hafa verið reyndar, flestar eftir 
erlendum fyrirmvndum, en lítt m un hafa verið rannsakað, hversu vel þær hafi 
gefizt eða hvort ástæða sé til að taka þær upp sem fasta skipun i skólahaldi hér.

Skólakerfi landsins er hvergi nærri svo samfellt sem ým sir telja æskilegt og 
annars  staðar tíðkast. Hin síðari á r  hafa vaxið upp skólar, sem ekki eru í eðlilegum 
tengslum við aðra skóla, og starfa  þeir ekki undir  eftirliti fræðslum álastjórnar- 
innar, nema þá að litlu leyti. Þá hefur eigi verið rannsakað, hvort þeir skólar, sem 
mi eru til í Iandinu, fullnægja fræðsluþörfinni. Af þessum ástæðum öllum þykir 
æskilegt, að kennslumálin  verði tekin til rækilegrar rannsóknar  af hæfum  mönn- 
um, er síðan geri tillögur til r ík iss tjó rnarinnar um þær endurbætur, er þeir telja 
nauðsynlegar.


